
Kushtetuta kujdeset për lirinë e religjionit, dhe qeveria në përgjithësi respektoi këtë të 
drejtë në praktikë. 

Nuk kishte ndryshim të përgjithshëm në statusin e respektimit të lirisë fetare gjatë 
periudhës të mbuluar nga ky raport. Mungesa e veprimeve provokative nga shteti dhe 
aktorët jo shtetëror, dhe veprimet qeveritare që përpiqen të konsolidojnë një shtet 
unitar, multietnik ndihmoi të ushqej në përgjithësi një klime të respektit për lirinë fetare. 
Mirëpo, ligji vendos disa kufizime në praktikat fetare me kufizimin e regjistrimit të 
grupeve fetare. Gjatë periudhës së mbuluar nga ky raport këto regjistrime ishin aplikuar 
tek një grup i vogël i radhitur me Kishën Ortodokse Serbe e cila refuzon pavarësinë 
kishtare të Kishës Ortodokse Maqedone. 

Në përgjithësi marrëdhëniet miqësore ndërmjet grupeve të ndryshme fetare, 
kontribuuan në lirinë fetare. Megjithatë, veprimet e konfliktit mes Kishës Ortodokse 
Serbe dhe Maqedone janë intensifikuar në vitet e fundit pasi Kisha Ortodokse Serbe 
refuzoi legjitimitetin e Kishës Ortodokse Maqedone dhe në vend të saj njohu një grup 
fare të vogël si kishë "e vetmja kanonike" në Maqedoni. Qeveria e Serbisë ishte 
konstatuar  të këtë ndihmuar financiarisht këtë grup, të njohur si "Kryepeshkopata 
Ortodokse e Ohrit". Qeveria me përkrahje të përgjithshme të shumicës së publikut, 
haptas përkrahu Kishën Ortodokse Maqedonase në këtë konflikt të pafund. 

Qeveria e SHBA diskutoi çështjet e lirisë fetare me Qeverinë si pjesë e politikës së saj 
të përgjithshme të promovoj të drejtat e njeriut. 

Pjesa I. Demografia fetare 

Vendi ka një hapësirë prej 9781 milje katrore dhe një popullsi prej 2,071,200. Dy 
religjionet kryesore të vendit janë Krishterimi Ortodoks dhe Islami. Formalisht, 65 
përqind e popullsisë ishin Maqedonas Ortodoks, 32 përqind ishin Myslimanë, 1 përqind 
ishin Katolik Roman, dhe 2 përqind ishin të besimeve të tjera (kryesisht emërtues të 
ndryshëm Protestant). Ka gjithashtu një komunitet të vogël Çifut, me shumicën e 
anëtarëve të saj banues në Shkup. Pjesëmarrja e publikut në aktivitetet fetare është e 
përqendruar në festat kryesore, martesat, dhe funeralet. 

Misionarë të shumtë të huaj ishin aktiv dhe përfaqësonin një game të gjërë besimesh. 
Shumë nga këto misionarë hynë në vend në lidhje me punë tjetër, shpesh si bamirës 
dhe mjekë. Disa grupe misionarësh Protestant dhe anëtarësh të Dëshmitarëve të 
Jehovait ishin aktive. 

Ka një lidhje reciproke të përgjithshme mes përkatësisë etnike dhe fesë. Shumica e 
besimtarëve Ortodoks ishin Maqedonas etnik, dhe shumica e besimtarëve Mysliman 
ishin Shqiptarë etnik. 

Pjesa II. Gjendja e Lirisë Fetare 

Korniza Ligjore/Politike 

Kushtetuta parashikon lirinë e religjionit, dhe qeveria në përgjithësi respektoi këtë të 
drejtë në praktikë. Megjithatë, ligji vendos disa kufizime mbi praktikimin e fesë, duke 
përfshirë themelimin e vendeve të adhurimit, mbledhjen e kontributeve, dhe vendet ku 
ritet e besimit mund të mbahen. 

Ligji i vitit 1997 mbi Komunitetet Fetare dhe Grupet Fetare edhe më tepër definon 
mbrojtjen kushtetuese të lirisë fetare. Ky ligj përcakton Kishën Ortodokse Maqedone, 
Bashkësinë Islame, Kishën Katolike, Komunitetin Çifut, dhe Kishën Metodiste si 
komunitete fetare. Të gjitha bashkësitë tjera fetare të regjistruara janë konsideruar si 
grupe fetare. Në vitin 1998 dhe 1999, Gjykata Kushtetuese hodhi poshtë disa kufizime 
të ligjit të vitit 1997, duke përfshirë kërkesën që grupet fetare duhet të jenë regjistruara 
të interpretojnë ceremoni fetare. Në praktikë, kufizimet e mbetura nuk ishin imponuar në 
mënyrë të vazhdueshme. 

Ligji kërkon që grupet fetare të jenë të regjistruara që të interpretojnë një numër 
aktivitetesh. Për shembull, vetëm grupet fetare të regjistruara mund të marrin leje të 
ndërtojnë kisha ose kërkojnë viza për të huajt që vijnë në vend të ndërmarrin punë 
fetare. Ligji mbi Komunitetet Fetare dhe Grupet Fetare përmbajti një numër të 
kërkesave specifike për regjistrim të grupeve të tilla; Gjykata Kushtetuese hodhi poshtë 
këto kërkesa në vitin 1999. Si pasojë, ka një konfuzion të konsiderueshëm se cilat 
procedura regjistrimi akoma aplikohen. Ligji ndalon regjistrimin e më shumë se një grupi 
për çdo konfesion fetar. Ligji parashikon dënime kundër çdo personi ose grupi që 
kufizon një të drejtë të qytetarit ti bashkëngjitet një grupi fetar ose të marrë pjesë në 
ritualet fetare.  

Pashkët Ortodokse dhe Krishtlindjet janë zbatuar si festa shtetërore, festat fetare të 
Myslimanëve dhe Çifutëve nuk janë festa shtetëtore, por ato janë njohur si festa të 
nevojshme për besimtarët e këtyre besimeve. 

Rregullat e kërkojnë që të huajt që hyjnë në vend, me qëllim që të merren me punë 
fetare ose interpretojnë rite fetare, të sigurojnë aprovim nga Komisioni Shtetëror mbi 
Marrëdhëniet me Komunitetet dhe Grupet Fetare për të marrë vizë. Kur aplikohet për 
vizë, personat e tillë duhet të paraqesin një ftesë nga përfaqësuesit e një grupi fetar të 

regjistruar në vend tek Komisioni, i cili pastaj lëshon një aprovim që të jetë parashtruar 
me kërkesën e vizës. 

Ligji mbi Komunitetet Fetare dhe Grupet Fetare vendos disa kufizime mbi vendet ku 
ceremonitë fetare mund të jenë mbajtur. Parashikon që ritet fetare dhe aktivitetet fetare 
"do të zënë vend në kisha, xhami, dhe tempuj tjerë, dhe në kopshtet që janë pjesë e 
këtyre ndërtesave, në varreza, dhe ndërtesa tjera të grupit fetar". Dispozitë është krijuar 
për mbajtjen e shërbimeve në vende tjera, me kusht që një leje është siguruar nga 
Komisioni Shtetëror mbi Marrëdhëniet me Komunitetet Fetare dhe Grupet Fetare së 
paku pesëmbëdhjetë ditë më parë. Nuk është kërkuar leje ose autorizim që të 
interpretohen ritet fetare në një shtëpi private. Ligji gjithashtu cakton që aktivitetet fetare 
"nuk do të dhunojnë paqen dhe rendin publik, dhe do të respektojnë ndjenjat fetare dhe 
liritë dhe të drejtat e tjera" të qytetarëve tjerë. 

Ligji mbi Komunitetet Fetare dhe Grupet Fetare gjithashtu vendos disa kufizime mbi 
grumbullimin e kontributeve duke i kufizuar ato në vendet ku ritet dhe aktivitetet fetare 
janë mbajtur. Në praktikë, këto kufizime të ligjit nuk ishin imponuar. 

Ligjet për arsimin kufizojnë themelimin e të gjitha shkollave fillore private, duke përfshirë 
shkollat fetare. Megjithatë, atje nuk ka kufizime të vendosura mbi arsimimin fetar nëpër 
hapësirat fetare si kishat dhe xhamitë. Fëmijët nën moshën dhjetë vjeçare nuk mund të 
marrin mësimdhënie fetare pa leje të prindërve ose kujdestarëve ligjor të tyre. 

Në Maj të vitit 2005 Ministria e Drejtësisë lëshoi një projekt ligj të ri mbi komunitetet dhe 
grupet fetare. Projektligji propozoi një kalim të përgjegjësisë për regjistrimin e grupeve 
fetare te gjyqësori nga Komisioni Shtetëror për Marrëdhëniet me Komunitetet dhe 
Grupet Fetare. Projektligji ishte parashtruar tek Ministria e Drejtësisë në Mars të vitit 
2006. Në fund të periudhës raportuese projektligji ishte nën rishikimin komisional 
përpara se të jetë paraqitur në Parlament. 

Kufizimet e Lirisë Fetare 

Politika dhe praktika e qeverisë ndihmoi në praktikimin e lirë në përgjithësi të fesë. 
Megjithatë, kufizimet e përfshira në Ligjin për Komunitetet Fetare dhe Grupet Fetare 
vazhduan të aplikohen ndaj një grupi të njohur si "Kryepeshkopata Ortodokse e Ohrit", i 
cili refuzon autoqefalinë e vetëshpallur të Kishës Ortodokse Maqedonase (pavarësinë 
kishtare, e cila nuk është e njohur nga kishat e tjetra Ortodokse). Ky grup përçarës i 
udhëhequr nga Peshkopi i ç'kishëruar i Kishës Ortodokse Maqedone, Zoran 
Vranishkovski, është njohur nga Kisha Ortodokse Serbe si një kryepeshkopatë. 

Në Nëntor të vitit 2004 Komisioni Shtetëror për Marrëdhëniet me Komunitetet dhe 
Grupet Fetare refuzoi aplikimin e regjistrimit të "Kryepeshkopatës Ortodokse të Ohrit". 
Ai citoi një numër të bazave për refuzimin, duke theksuar që sipas ligjit vetëm një grup 
mund të jetë regjistruar për çdo konfesion, dhe duke argumentuar që emri 
"Kryepeshkopatë Ortodokse e Ohrit" nuk ishte në mënyrë të mjaftueshme i veçantë nga 
ai i Kishës Ortodokse Maqedonase, e cila gjithashtu është e njohur si Kryepeshkopata 

Ortodokse e Ohrit dhe Maqedonisë. Gjatë periudhës së mbuluar nga ky raport 
argumente të ngjashme ishin shfrytëzuar për refuzimin e tre aplikimeve të regjistrimit 
për grupe të vogla Krishtere duke shfrytëzuar emrat "Kisha Protestante e Lirë", "Kisha e 
Lajmeve të Mira" dhe "Lëvizja Reformuese e Përkrahësve të Lindjes së Krishtit". 
Apelimi tek Gjykata e Lartë nga "Kryepeshkopata Ortodokse e Ohrit", e cila pas dy 
apelimeve administrative të pasuksesshme, ishte akoma nën vlerësim në fund të 
periudhës së mbuluar nga ky raport. 

Në Korrik të vitit 2004, Zoran Vranishkovski, i njohur nga Kisha Ortodokse Serbe si 
Kryepeshkopi Jovan i Ohrit, ishte shpallur fajtor në një gjykatë të Manastirit si "nxitës i 
urrejtjes fetare dhe etnike". Në Qershor të vitit 2005, gjykata e apelit mbështeti vendimin 
dhe Vranishkovski u paraqitë në burg në Korrik të vitit 2005. Në Shkurt të vitit 2006, 
Gjykata e lartë zvogëloi dënimin e tij në kohën e shërbyer, dhe ai ishte liruar nga burgu 
në Mars të vitit 2006. Pas lirimit të tij nga burgu, përfaqësuesi i "Kryepeshkopatës 
Ortodokse të Ohrit" i tha një zyrtari të ambasadës që zyrtarët qeveritar kanë refuzuar të 
kthejnë pasaportën e Vranishkovskit. Zyrtarët qeveritar si shkak për refuzimin e kthimit 
të pasaportës së tij përmendën vendimin gjyqësor në pritje ndaj tij për përvetësim. 

Në Shkurt të vitit 2006 vendimi i Gjykatës së Lartë gjithashtu pezulloi dënimin me burg 
njëvjeçar të Vranishkovskit për "pretendim të rrejshëm të autoritetit fetar". Ky dënim 
buron nga një incident në vitin 2003, kur Vranishkovski tentoi të pagëzoj mbesën e tij në 
një kishë Ortodokse Maqedone; autoritetet paditën tentimin e tij të tillë kështu që 
caktuan shkelje, meqenëse ai më herët kishte qenë ç'veladonuar nga Kisha Ortodokse 
Maqedone dhe si pasojë nuk ishte i autorizuar të interpretoj rite fetare në atë kishë. 

Në shtim të këtyre akuzave, Vranishkovski përballi dy akuza të përvetësimit. Padia e 
parë ishte për përvetësimin e 72,000 $ (57,000 euro) të dhuruara Kishës Ortodokse 
Maqedone. Në Shtator të vitit 2005, Gjykata lokale e Velesit shpalli atë fajtor për 
keqpërdorim fondesh dhe dënoi atë në dy vjet burg. Në Mars të vitit 2006, Gjykata e 
Apelit të Shkupit zvogëloi dënimin e tij në një vit, duke marrë në llogari si një rrethanë 
lehtësuese kthimin e tij të parave Kishës. Vranishkovski apeloi këtë vendim tek Gjykata 
e Lartë, dhe asnjë vendim nuk është bërë deri në Qershor të vitit 2006. Në Maj të vitit 
2006, mediat njoftuan që Vranishkovski kishte udhëtuar në Beograd të takohet me 
zyrtarët e Kishës Ortodokse Serbe. Kjo shkaktoi spekulime në media që Vranishkovski 
kishte marrë shtetësi Serbe, meqë Qeveria ishte akoma në posedim të pasaportës së tij 
Maqedone, si u përmendë më lartë. Vranishkovski ishte thirrur të paraqitet në burg më 
19 Qershor të vitit 2006, të shërbej dënimin e reduktuar në rastin e përvetësimit. 
Megjithatë, ai nuk u paraqit në datën e caktuar, dhe mediat njoftuan që Vranishkovski 
ishte pranuar në një spital të Beogradit më 26 Qershor përshkak të "shëndetit të 
përkeqësuar". Në fund të periudhës së mbuluar nga ky raport, Vranishkovski nuk ishte 
paraqitur në burg, dhe policia nuk kishte lëshuar fletëarrest për arrestimin e tij. 

Në Prill të vitit 2006 Vranishkovski ishte shfajësuar mbi padinë e dytë të përvetësimit 
duke përfshirë 410,000 $ (324,000 euro) për gjoja të marra nga fondet e Kishës 
Ortodokse Maqedone deri sa ai ishte akoma një peshkop në Kishën Ortodokse 
Maqedone. 

Në Maj të vitit 2006 mediat lokale njoftuan që Kisha Ortodokse Serbe kishte apeluar tek 
Presidenti Crvenkovski të falë Vranishkovskin si një kusht për rifillimin e bisedimeve 
mes kishave Ortodokse Maqedone dhe Serbe, Në Qershor të vitit 2006, mediat njoftuan 
që Crvenkovski kishte refuzuar këtë apel, duke cituar efektin dëmtues që do të kishte 
një falje për dënim përvetësimi mbi sundimin e ligjit.  

Një prift me "Kryepeshkopatën Ortodokse të Ohrit" njoftoi që ai ishte rrahur për shkak të 
besimeve të tij dhe që shtëpia e tij, ku ai interpretoi liturgjitë, ishte demoluar në Korrik të 
vitit 2005. Anëtarët e grupit pohuan që, pas këtij incidenti, oficerët e policisë dekurajuan 
ato për njoftimin e akteve të ardhshme të dhunës ose vandalizmit. 

Përfaqësuesit e "Kryepeshkopatës Ortodokse të Ohrit" pohuan që në Maj të vitit 2005 
policia hyri në një banesë private pa autorizim, duke ndërprerë një shërbim Pashke, dhe 
kërkoi të shoh letërnjoftimet e besimtarëve. Ky njoftim nuk mund të konfirmohej në 
mënyrë të pavarur. Përfaqësuesit e "Kryepeshkopatës Ortodokse të Ohrit" gjithashtu 
pohuan që në Janar të vitit 2005 së paku dy nga pasuesit e tyre ishin thirrur në stacionin 
policor në Përlep dhe ishin marrë në pyetje për përkrahjen e tyre për grupin. Ankesat në 
lidhje me incidentin e Përlepit ishin paraqitur në Njësinë për Standarde Profesionale të 
Ministrisë së Punëve të Brendshme, e cila, pas një hetimi, shpalli veprimin e policisë të 
justifikuar. Një mësuese e shkollës së mesme e bashkuar me grupin në Veles njoftoi që 
policia i morri në pyetje nxënësit e saj rreth mësimdhënies së saj, dhe pyeti ato nëse ajo 
ishte duke përhapur propagandë kishtare. 
Rezidenca e Vranishkovskit ishe vandalizuar në Shkurt të vitit 2004, dhe keqbërës të 
panjohur forcërisht prenë flokët e disa murgeshave prezente. Ai pretendoi që sulmuesit 
ishin agjentë të shtetit, por disa spekuluan që përkrahësit e tij montuan sulmin të 
gjenerojnë simpati ndërkombëtare. Keqbërësit e supozuar asnjëherë nuk ishin 
identifikuar. 

Ligji i vitit 1997 mbi Komunitetet Fetare dhe Grupet Fetare në mënyrë specifike lejon 
shtetasit e huaj të kryejnë aktivitete fetare, por vetëm me kërkesë të një grupi fetar të 
regjistruar dhe parashikon shtetasi i huaj të siguroj vizën përkatëse. Gjatë periudhës së 
mbuluar nga ky raport asnjë aplikim vize për punëtorët fetar nuk ishte refuzuar; 
aprovimet për këto viza në mënyrë tipike ishin lëshuar për më pak se një javë. 

Në Shtator të vitit 2004 një murgeshë polake e bashkuar me "Kryepeshkopatën 
Ortodokse të Ohrit" pohoi që Ministria e Punëve të Brendshme refuzoi të vazhdoj lejen e 
saj të qëndrimit për shkak të bashkimit të saj me atë grup. Meqenëse ligji parandalon 
regjistrimin e më shumë se një grupi për çdo konfesion, "Kryepeshkopatës Ortodokse të 
Ohrit" i ishte refuzuar regjistrimi dhe si rrjedhim nuk është e autorizuar ligjërisht të 
sponsorizoj punëtor fetar të huaj. Pasuesit e Kishës njoftuan që aktualisht murgesha 
hynë në vend si një turiste dhe prandaj nuk mund të mbetet në vend në mënyrë të 
vazhdueshme për një periudhë më të gjatë se nëntëdhjetë ditë. 

Kishat dhe xhamitë shpesh janë ndërtuar pa lejet përkatëse të ndërtimit; megjithatë, 
Qeveria normalisht nuk merrë veprim kundër ndërtimeve fetare që ju mungon leje 
ndërtimi. Në të kaluarën, disa grupe Protestante nuk kanë qenë në gjendje të sigurojnë 

 5



lejet e ndërtimit për kisha të reja përshkak të komplikimeve burokratike që ndikojnë çdo 
ndërtim të ri, fetar ose jofetar. Disa organizata lokale të të drejtave të njeriut deklaruan 
që, për grupet fetare të cilat raportuan mundimin duke siguruar lejet e ndërtimit, shpesh 
nuk ishin ndjekur procedurat e përshtatshme ligjore për sigurimin e lejes. 

Në tetor të vitit 2004 një polic shkatërroi një manastir të vogël që kishte filluar të 
ndërtohet nga dy anëtar të "Kryepeshkopatës Ortodokse të Ohrit" në Nizhepole, afër 
Manastirit. Avokati i Organizatës pranoi që manastiri ishte ndërtuar pa leje por theksoi 
që ndërtimet tjera në zonë, gjithashtu të ndërtuara pa leje, nuk ishin shkatërruar. Në 
fund të periudhës së mbuluar nga ky raport, Organizata për Siguri dhe Bashkëpunim 
(OSBE) ishte në gjendje të siguroj një kopje të vendimit nga ministria kompetente 
autorizuese e shkatërrimit të manastirit. 

Çështja e kthimit të pronave fetare të konfiskuara nga ish qeveria Jugosllave nuk ishte 
tërësisht e zgjedhur. Shumë kisha dhe xhami kishin kopshte të gjëra ose prona tjera që 
ishin shtetëzuar nga regjimi komunist. Një progres i vogël ishte bërë në kthimin e 
pronës fetare të zotëruar nga shteti qëparë. Pothuajse të gjitha kishat dhe shumë xhami 
ishin kthyer në pronësi të komuniteteve përkatëse fetare, por kjo nuk ishte rasti për 
shumë prona të tjera. Kërkesat e kthimit ose kompensimit shpesh janë komplikuar nga 
fakti që pronat e konfiskuara kishin ndërruar pronarë shumë herë ose ishin zhvilluar. 
Bashkësia Islame pohoi që Qeveria në disa raste pengoi procesin e kthimit duke shitur 
ose duke filluar ndërtimin e ri mbi pronën debutuese dhe duke vënë në dyshim 
kërkesën historike ligjore të Bashkësisë Islame të pronave fetare. 

Komuniteti Çifut vazhdoi të punoj me Qeverinë për kthimin e tërësishëm të pronës së 
konfiskuar nga ish qeveria Jugosllave. Në vitin 1996, Komuniteti Çifut së pari paraqiti 
një propozim në qeveri për kthimin e pronës së komunitetit. Ligji për Denacionalizim, 
megjithatë, nuk kishte kaluar deri në vitin 2000, dhe në vitin 2001 të gjitha pronat e 
komunitetit ishin kthyer plotësisht. Marrëveshja përfshiu katër pjesë pronash dhe dy 
ndërtesa në Manastir dhe një pjesë prone dhe një ndërtesë në Shkup. Veç kësaj 
komuniteti morri obligacione të vlerësuara në 3.5 milion $ (2.8 milion euro). Komuniteti 
Çifut është i vetmi komunitet fetar në Maqedoni prona e komunitetit të të cilit ka qenë e 
kthyer tërësisht. Megjithatë, procesi i pronës individuale ka qenë i ngadaltë në pjesë të 
madhe përshkak të dokumentacionit të gjërë të kërkuar të tregoj vargun e pronësisë 
dhe mungesën e trashëguesve. Në vitin 2004, Fondi i Holokaustit të Çifutëve nga 
Maqedonia, i cili rregullon dëmshpërblimin e viktimave individuale të Holokaustit pa 
trashëgimi, në mënyrë të suksesshme zgjodhi njëzet e katër raste, duke kthyer tek 
Fondi një pjesë të madhe të pronës në pjesën e vjetër çifute të Shkupit. Në Shtator të 
vitit 2005, ndërtimi filloi mbi pronën e kthyer për Qendrën Memoriale të Holokaustit për 
Çifutët e Maqedonisë. Atje kishte progres të ngadaltë por në një masë të 
konsiderueshëm gjatë periudhës së mbuluar nga ky raport; përafërsisht 450 raste janë 
në proces zgjidhje me qeverinë, dhe 1,000 raste mbetën të jenë dokumentuar dhe 
zgjidhur. 

Bektashinjtë, një grup Islamik Sufi, akuzuan Qeverinë për dështimin që të rikthej 
shtetëzimin e ish Jugosllavisë së kompleksit në Tetovë të Bektashinjve, të njohur si 

Arabati Baba Teqe. Bektashinjtë gjithashtu ngritën padi kundër Bashkësisë Fetare 
Islame të Maqedonisë (BFIM), anëtarë të armatosur të së cilës pushtuan pjesë të 
kompleksit në vitin 2002; BFIM vazhdoi të okupoj xhaminë. Bashkësia Islame deklaroi 
që prona i përket atyre, sepse Bektashinjtë janë një sekt i Islamit; megjithatë, 
Bektashinjtë në Maqedoni janë regjistruar si një grup fetar i ndarë dhe pretendojnë që 
prona u përket saktësisht Komunitetit Bektashian dhe jo bashkësisë Islame si një tërësi. 
Këto konflikte ishin në vazhdim në fund të periudhës së mbuluar nga ky raport. 

Zoran Vranishkovski ishe konsideruar, nga disa organizata të të drejtave të njeriut, të 
jetë një i burgosur fetar. Ai ishte në burg nga Korriku i vitit 2005 deri në Mars të vitit 
2006, por ishte liruar në fund të periudhës së mbuluar nga ky raport. 

Atje nuk kishte njoftime shtesë të të burgosurve ose të arrestuarve fetar në vend. 

Konvertimet e Detyruara Fetare  

Nuk kishte njoftime të konvertimit të detyruar fetar, duke përfshirë qytetarët e mitur të 
SHBA të cilët kishin qenë rrëmbyer ose ilegalisht zhvendosur nga Shtetet e Bashkuara, 
ose të refuzimit të lejimit të këtyre qytetarëve të jenë rikthyer në Shtetet e Bashkuara. 

Përmirësimet dhe Zhvillimet Pozitive në Respektimin e Lirisë fetare 

Në Shkurt të vitit 2006 vendimi Gjykatës së Lartë duke reduktuar dënimin me burg të 
Zoran Vranishkovskit çoi në lirimin e tij nga burgu, pas së cilit nuk kishte raste të të 
burgosurve ose arrestuarve fetar në vend. 

Kthimi i pronës në pajtim me ligjet e denacionalizimit lëvizi përpara. Ndërtimi filloi në 
Qendrën Memoriale të Holokaustit në një pjesë prone të kthyer te komuniteti Çifut në 
vitin 2005 duke shfrytëzuar fondet nga obligacionet e marra nga Qeveria. 

Në Maj të vitit 2006 një konflikt mbi aprovimin e ndërtimit të një kishe katolike në fshatin 
Sekirnik ishte zgjedhur kur zyrtarët nga Kisha Ortodokse Maqedone, Kisha katolike, dhe 
Qeveria punuan së bashku me qytetarët e Sekernikut të sigurojnë marrjen e lejeve të 
duhura. Më pas, ndërtimi i kishës filloi papenguar. 

Pjesa III. Abuzimet dhe Diskriminimet Sociale 

Përgjithësisht marrëdhëniet miqësore ndërmjet religjioneve në shoqëri kontribuuan në 
lirinë fetare, dhe udhëheqësit eminent fetar vazhdimisht flisnin haptas në mbështetje të 
pluralizmit dhe tolerancës fetare. Megjithatë, vazhdoi mospranimi i pavarësisë së 
Kishës Ortodokse Maqedone, nga Kryepeshkopata Ortodokse e Ohrit dhe Kisha 
Ortodokse Serbe, që provokoi reagime të irrituara nga publiku, shtypi, dhe Qeveria, e 
cila e shikon këtë mospranim si një sulm të identitetit nacional të vendit.  

Dallimet fetare në vend shpesh korrespondojnë me identitetin etnik. Në mënyrë 
specifike, shumica e Myslimanëve janë shqiptar etnik. Megjithatë, ka një numër të 

Maqedonasve etnik të cilët janë Mysliman. Gjatë periudhës raportuese nuk kishte 
njoftime të diskriminimit fetar ose paragjykimeve të lidhura me Myslimanët etnik 
Maqedonas. 

Përfaqësuesit e "Kryepeshkopatës Ortodokse të Ohrit" thanë që një numër i anëtarëve 
ose simpatizuesve të tyre vuajtën nga diskriminimi gjatë periudhës raportuese. Një 
student në departamentin e teologjisë në Shkup njoftoi që ai ishte lutur të lëshoj 
shkollën pas shërbimit të liturgjisë Ortodokse Serbe. Shkolla, megjithatë, është një 
institucion privat udhëhequr nga Kisha Ortodokse Maqedone, e cila ka atë të drejtë të 
pranoj ose dëboj studentë nëse e sheh të përshtatshme. Kishte një njoftim të 
pakonfirmuar që një gazetar në Shkup ishte shkarkuar nga puna pas shkrimit për 
kufizimet e lirisë fetare në vend. 

Bektashinjtë njoftuan dy akte të vandalizmit në kompleksin në Tetovë. Në prill të vitit 
2006, një fotografi e madhe e Reshat Bardhit, udhëheqësi i Kryegjyshatës Botërore 
Bektashiane, e cila e ka qenë e varur në hyrje të kompleksit, ishte raportuar e vjedhur. 
Fotografia ishte zhvendosur dhe, në maj 2006, ishte vandalizuar kur mesi i fotografisë 
ishte prerë. Hetimi i policisë, në të dy nga këto incidente, ishte në vazhdim në fund të 
periudhës së mbuluar nga ky raport. 

Gjatë periudhës së mbuluar nga ky raport, kishte njoftime të izoluara të kishave 
Ortodokse që ishin vandalizuar. Kisha Ortodokse Maqedone i konsideroi këto akte të 
jenë incidente të vjedhjeve të vogla dhe nuk besonte që ato ishin të motivuara nga 
besimtarët ose diskriminimi fetar. 

Udhëheqësit Çifut njoftuan që nuk kishte sulme fizike ose verbale kundër personave 
ose pronës Çifute gjatë periudhës së mbuluar nga ky raport. 

Pjesa IV Politika e Qeverisë së SHBA 

Qeveria e SHBA diskuton çështjet e lirisë fetare me Qeverinë si pjesë e politikës së saj 
të përgjithshme të promovoj të drejtat e njeriut. 

Gjatë periudhës së mbuluar nga ky raport, ambasadori dhe stafi i ambasadës u takua 
me udhëheqësit dhe përfaqësuesit e komuniteteve të ndryshme fetare, si dhe me 
zyrtarët e qeverisë, adresoj çështjet e lirisë fetare dhe të përkrah politikën e tolerancës 
etnike dhe fetare të Qeverisë.  

Ambasadori dhe përfaqësuesit tjerë të ambasadës vazhduan të ndjekin zhvillimet në 
rastin e "Kryepeshkopatës Ortodokse të Ohrit", në bashkëpunim me OSBE dhe Zyrën e 
OSBE për Institucione Demokratike dhe të Drejtat e Njeriut. Ambasadori dhe zyrtarët 
tjerë të ambasadës diskutuan çështjen me presidentin, kryeministrin, zyrtarët e Kishës 
Ortodokse Maqedone, dhe përfaqësuesit e "Kryepeshkopatës Ortodokse të Ohrit". Në 
secilin rast, ambasada nxiti respekt për lirinë fetare dhe sundimin e ligjit, si dhe 
përmbajtje në fjalorin e të dyja palëve. 

Ambasadori frekuentoi ngjarjet që të ushqej lirinë fetare, tolerancën, dhe mirëkuptimin, 
duke përfshirë ngjarjet përkujtuese të Holokaustit, kurorëzimin e peshkopit të ri Katolik 
në Shkup, dhe një takim të organizuar nga presidenti i vendit të angazhoj pozitivisht 
udhëheqësit fetar në zgjedhjet parlamentare të vitit 2006. 

